DOCUMENTO FUNDACIONAL DO INSTITUTO DE ESTUDOS ULLOANS (IEU)

XUSTIFICACION

A Ulloa, integrada polos concellos de Antas de Ulla, Monterroso e Palas de Rei
€ unha comarca luguesa situada no corazén de Galicia (na aldea de Nugallas,
parroquia de Santa Maria de Arcos, Antas de Ulla, situase o centro xeografico de
Galicia). Con 416 Km? de extension, disponse acomodada na cunca do Alto Ulla,
entallada polos rios Ulla e Pambre, en altitudes que van dos 400 m no punto mais
baixo das peniplanicies aos 956 m do monte Farelo, o que repercute no seu clima,
de caracter oceanico-continental, con invernos moi frios e verans suaves.

No eido xeografico, amédsase a Ulloa vertebrada polo rio Ulla e os seus
afluentes no seu curso alto. Nas comunicacions, pola estrada N-547, acceso a
limitrofe Terra de Melide (A Corufia), o que a situa no eixe Lugo-Santiago de
Compostela; pola N-640, que a aproxima a rica comarca do Deza (Pontevedra), e
mais pola N-540 que a leva a vecifia comarca de Chantada (Lugo). E no cultural,
quen a atravesa é o Camifo de Santiago, asentado en boa parte nunha calzada
romana, a via XIX, e no que existiron dous hospitais para peregrinos, un deles en
Palas de Rei, vila que é na actualidade unha das suas mais importantes paradas.

En canto ao patrimonio histérico, existen, do Neolitico, numerosos petroglifos e
monumentos megaliticos que requiren a creacion de parques arqueoldxicos, e
estivo moi estendida, xa na Idade de Bronce, a cultura castrexa, con castros
espallados por toda a comarca, alguns deles romanizados e practicamente todos
eles desprotexidos. A romanizacion deixoulle a via romana de Bracara a Asturica
Augusta, ainda sen proteccién, e villae rusticae que foron xerme de moitas aldeas.
Mais o gran desenvolvemento da Ulloa tivo lugar na Idade Media, con magnificas
mostras da arte romanica necesitadas de estudos e restauraciéns; a partir dela, e
ata o século XVIII, levantaronse castelos, torres e pazos esparexidos ao longo dos
tres concellos, destacando especialmente o castelo de Pambre, e son tamén
propias as robustas feituras da arquitectura popular.

As insurrecciéns carlistas e a creacién dunha Junta Municipal Revolucionaria
reflicten as mobilizacions sociais do XIX dunha comarca rural que, con cabeceira na
vila de Monterroso, iniciou o seu declive coa emigracion masiva, primeiro a América
e despois, ben entrado o século XX, a Espafia e mais a Europa, fendbmeno que,
xunto ao envellecemento da poboacién, determinou un progresivo descenso
demografico que continua na actualidade (de 15.448 habitantes en 1981 pasouse a
9.532 en 2014).

E tamén relevante o seu patrimonio cultural inmaterial, importante factor de
mantemento da diversidade cultural fronte a globalizacién. Urxe a recuperacion e o
rexistro das tradicions orais, usos sociais e festivos, rituais, cofecementos e
practicas relativos & natureza, ao agro ou a artesania..., todos eles elementos
representativos e definitorios da identidade ulloana.

No que concirne ao patrimonio natural e paisaxistico, os recursos da Ulloa son
excepcionais, polo que se precisan estudos, catalogacions e figuras de proteccion
que permitan a sua conservacion. O paulatino abandono das tarefas agricolas e
gandeiras e as destrutivas plantacidons con especies aloctonas fan perigar a calidade



paisaxistica e mesmo a ordenacion do territorio, o que evidencia a necesidade
dunha nova cultura territorial baseada no respecto aos recursos naturais e con eles
a cultura tradicional e a identidade, de xeito que favoreza as dimensions econdémica
e social do desenvolvemento sustentable. Nos ultimos tempos a creacion e o éxito
de empresas relacionadas coa agricultura ecoldxica e as cada vez mais frecuentes
actividades culturais evidencian o xurdimento dun novo agro ulloan que medra
parello ao crecente turismo rural. Neste novo contexto, son primordiais a valoracién
da riqueza natural e paisaxistica e 0 esmero na sua conservacion asi como a do
patrimonio histérico e arquitecténico.

Créase o Instituto de Estudos Ulloans (IEU) como resposta a esta demanda,
partindo de que o cofiecemento e a defensa do patrimonio cultural, natural e
paisaxistico son elementos clave para a reafirmacion da identidade comarcal e para
a cohesion social, e son fundamentais para favorecer o desenvolvemento
econdmico, xa que a posta en valor e a apropiada xestion do patrimonio son a base
da sustentabilidade.

Non se configura o IEU como un instituto oficial senbn como unha simple
asociacion cultural sen animo de lucro que responda as novas demandas sociais e
que estea ao servicio do conxunto da comunidade, sen exclusions ideoldxicas,
politicas ou territoriais, € que, con criterios de independencia e de consenso, poda
desenvolver o seu principal fin: o estudo, a proteccién e a divulgacién do patrimonio
natural, paisaxistico, histérico, artistico, arquitectonico, arqueoldxico, etnografico,
linguistico, documental, bibliografico, cientifico e técnico da comarca da Ulloa.

OBXECTIVOS DO IEU

-Promover a investigacion, o estudo e a divulgacion cultural en todo o referente ao
patrimonio natural, paisaxistico, historico, artistico, arquitecténico, arqueoldxico,
etnografico, linguistico, documental, bibliografico, cientifico e técnico dos tres
concellos que integran a Ulloa.

-Fomentar a conservacion e respecto polo patrimonio da Ulloa, tanto material como
inmaterial, como ben cultural, natural e econdmico.

-Contribuir, mediante as suas actividades, a apreciacion da importancia da cultura
propia e dos valores patrimoniais (cultural, natural e paisaxistico) no contexto
territorial da Ulloa como elemento clave de afirmacion da identidade comarcal e de
cohesion social.

-Asesorar e colaborar en proxectos de desenvolvemento rural sustentable baseados
na relacion entre cultura e natureza, en ambitos como o turismo rural ou as
empresas ecoloxicas.

-Fomentar a defensa tanto dos valores tradicionais do agro como da tendencia
ecoldxica e conservacionista do novo agro ulloan en canto nova cultura territorial
xurdida dos cambios funcionais e de uso que os actuais tempos e a sociedade
demandan.



-Promover estudos e desenvolver actividades culturais en relacion ao Camifio de
Santiago.

-Colaborar e compartir informacions con todos aqueles organismos e entidades
culturais e educativas cuxos fins sexan compatibles cos propios, asi como con
instituciéns europeas, estatais, autondmicas, provinciais ou locais con intereses ou
fins comuns.

-Impulsar a creacion do Museo Etnografico da Ulloa.

ORGANIZACION DO IEU

O Instituto de Estudos Ulloans € unha asociacion cultural de ambito comarcal,
aberta aos vecifios e vecifias da Ulloa, composta por socios e que estara rexida por
unha Asemblea Xeral.

Contara cunha Xunta de Goberno integrada por un Director/a, un
Vicedirector/a, un Secretario/a, un Administrador/a e doce vogais, podendo formar
tamén parte dela tres vogais mais representando aos tres concellos da Ulloa.

Estara organizado en dez seccions distribuidas segundo a sua especialidade:

1.- Historia, Arqueoloxia e Etnografia.

2.- Filoloxia, Literatura e Toponimia.

3.- Actividades artisticas e musicais. Gastronomia.

4.- Ciencias, Medio ambiente e Educacion ambiental.

5.- Xeografia, Arquitectura, Urbanismo e Paisaxismo.

6.- Fotografia e Arquivo fotografico e fonografico.

7.- Biblioteca e Arquivo documental.

8.- Sala de exposicidns, Visitas guiadas e Voluntariado.

9.- Museo Etnografico da Ulloa.

10.- Economia.

ACTIVIDADES DO IEU

As actividades fundamentais do Instituto de Estudios Ulloans (IEU) seran as
seguintes:

- A publicacién anual dunha Revista de Estudos Ulloans, de caracter cultural e
cientifico, que responda aos obxectivos do IEU, e na que se incluiran traballos de
creacion de autores ulloans. Constituiranse con este fin unha Comision de
Publicaciéns e un Consello de Redaccion que traballaran en coordinacion coa Xunta
de Goberno.

- A creacion dunha biblioteca especializada sobre a Ulloa que abranga
arquivos de imaxe, son e documentais.



- A publicacién ou reedicion de estudos sobre a Ulloa.

- A defensa, recuperacion e posta en valor do patrimonio cultural, histérico e
natural da Ulloa.

- A realizacién ou promocion de cursos especificos de caracter cultural,
cientifico ou medioambiental.

-A organizacién de conferencias divulgativas sobre ciencia e saude dirixidas a
sectores pobacionais especificos (estudantes, terceira idade, etc.).

- A organizacion de exposicions, conferencias e outras actividades sobre o
patrimonio e a realidade da Ulloa, asi como a promocién e o apoio a actividades
musicais e artisticas.

-A realizacion de actividades culturais relacionadas co Camifio de Santiago.

- A realizacion de actividades e xestions encamifiadas cara a creacion do
Museo Etnografico da Ulloa.

- A colaboracion con todo tipo de entidades de caracter cultural, centros de
ensino ou outras asociaciéns e institucions con fins semellantes, principalmente do
ambito da Ulloa.

